
MINUTI

Il-Minuti tal-Laqħa Nru. 80 li saret fit-22 ta’ Mejju, 2002, ġew konfermati.

  THE CHAIRMAN (Onor. Leo Brincat):    Irrid ngħid li għalkemm konna aġġornajna l-laqgħa għal-lum bl-aġenda tkun ir-rapporti annwali ta’ l-Universita`,  ir-Rettur ta’ l-Universita` nformana li kemm illum kif ukoll ħmistax oħra meta jerġa’ jiltaqa’ dan il-Kumitat mhux se jkun qiegħed Malta u ovvjament aħna ħadna nota ta’ dan.  Għaldaqstant iddeċidejna nagħmlu corporations jew istituzzjonijiet oħra in between.  Jekk ma jinqala’ xejn, bħal-lum xahar, inkunu nistgħu nkomplu nittrattaw l-accounts ta’ l-Universita`.  

Nistgħu ngħaddu għall-korrispondenza.

  L-ISKRIVANA TAL-KUMITAT:   Għandna ittra mingħand Is-Sur Farrugia, Direttur tad-Dipartiment tal-Mużewijiet li tgħid hekk:

22nd May 2002

Ms. Anna Brincat

Secretary

Public Accounts Committee

As requested during the Public Accounts Committee Meeting I am enclosing an updated list of the Ministries/Departmenrs that have not forwarded copies of internal audit reports to the Museums of Fine Arts.

Joseph R. Farrugia

f/Director




cc. Auditor General

      National Audit Office

      Floriana

Ma’ l-ittra hawn mhemuża lista tad-dipartimenti.  

  THE CHAIRMAN:   Jien naħseb li din il-lista għandha tiġi ċċirkolata kemm lill-Membri tal-PAC kif ukoll lill-press bit-tama li forsi nbeżbżu ftit lil dawk id-dipartimenti  biex jirregolarizzaw il-pożizzjoni tagħhom.

RAPPORTI ANNWALI TAL-KORPORAZZJONI MALTIJA GĦALL-IŻVILUPP GĦAS-SNIN 2000 U 2001

  THE CHAIRMAN:  Nibda biex nistieden fuq il-mejda magħna kemm lill-Awditur Ġenerali kif ukoll liċ-chairman ta’  l-MDC u lil xi uffiċjali li jħoss li għandhom jakkumpanjawh.

Se nimxu mal-prassi tas-soltu li nittrattaw iż-żewġ rapporti flimkien u nibda biex nagħmel l-ewwel domanda.  Naħseb li għalkemm din tirrigwarda future policy hija diġa` official policy ddikjarata tal-gvern u kien hemm riferenza għaliha anke fil-budget innifsu, jiġifieri saret matul is-sena finanzjarja li għaddiet.  Qed nrriferi għall-eventual merger li se jkun hemm bejn l-MDC, il-METCO u l-IPSE bit-twaqqif tal-Malta Enterprise Board.  

Xtaqt li s-Sur Zammit jagħtina ftit iktar ħjiel dwar x’se jiġri. Naħseb l-iktar punt ta’ interess f’dan l-istadju mhuwiex id-dettalji ta’ day-to-day administration għaliex naħseb li dawk għad iridu jiġu finalizzati, imma jekk dawn l-institutions humiex se jkunu co-partners jew equal partners, jekk hemmx il-ħsieb li fejn hu possibbli jiġi evitat ċertu duplication ta’ locations li għandhom biex ma jibqgħux sparpaljati fi tliet direzzjonijiet differenti ta’ Malta.  Xtaqt inkun naf ukoll jekk l-MDC, bħala MDC - ovvjament illum m’aħniex qegħdin niddiskutu l-METCO u l-IPSE - f’din is-sena finanzjarja hijiex mistennija tagħmel, jew għamlitx diġa`, xi forma ta’ budgetary contribution għal dan il-għan.  Jekk ovvjament għamlet dan, nixtiequ nkunu nafu jekk din il-contribution finanzjarja ġietx mill-investment promotion side jew min-naħa ta’ dak li għandha vvotat hi għal dak li huwa estate management.  

  ONOR. GEORGE HYZLER (Segretarju Parlamentari):   Mr Chairman, naħseb li hawnhekk qed tistieden liċ-chairman ta’ l-MDC biex jiddiskuti policy tal-gvern li għadha lanqas biss hija totalment finalizzata.

  THE CHAIRMAN:  Jekk m’hijiex finalizzata jgħidli li m’hijiex finalizzata u daqshekk!

  ONOR. GEORGE HYZLER:  Imma dak mhux sta għalih biex jgħidu.  L-iskop ta’ dan il-Kumitat m’huwiex li niddiskutu l-policy tal-gvern; policy is handed down to the corporation and the corporation has to implement it. 
  THE CHAIRMAN:  Onor. Hyzler, hemm differenza bejn li tiddiskuti policy u tinforma ruħek dwar policy.  Jien hawnhekk m’iniex se ngħid li l-Malta Enterprise Board għandu jingħaqad jew isir fit-tali mod; dik hija prerogattiva tal-gvern tal-ġurnata.  Fil-fatt lanqas meta jkollna laqgħat sħan dwar privatisations qatt ma ngħidu li l-gvern m’għandux jipprivatizza t-tali kumpannija; dik ngħiduha fil-Kamra imma mhux hawnhekk.  Jien hawnhekk sempliċement qed nitlob informazzjoni u qed norbotha ma’ xi ħaġa li kienet fil-budget fis-sena finanzjarja li għaddiet.  Jekk ovvjament għad hemm xi affarijiet li għadhom qed jgħaqqdu, mhux fis-sens ta’ going round in circles imma being put together, jien lest li naċċetta l-ispjegazzjoni taċ-chairman.

  ONOR. GEORGE HYZLER:   Forsi ma kontx ċar biżżejjed.  Li qed ngħid jien huwa li jekk il-policy tal-gvern hija li l-MDC, l-IPSE u l-METCO jingħaqdu f’aġenzija waħda  u dan  il-merger għadu ma sarx, allura ċ-chairman tal-korporazzjoni ta’ waħda mill-entitajiet li eventwalment se tifforma parti minn dan il-merger ma jistax jirrispondi.  Jekk dan mhux fuq livell ta’ policy allura ma nafx x’inhu!   

  THE CHAIRMAN:  Allura f’dak il-każ jgħidli li dik il-merger għadha ma seħħitx u nieqfu hemmhekk.  Imma s’issa publicly għadha ma kenitx ċara jekk il-merger seħħitx jew le.  Forsi s-Sur Zammit jixtieq jelabora xi ftit.   

  IS-SUR LAWRENCE ZAMMIT (Chairman, Malta Development Corporation):   Fil-fatt il-merger għadha ma seħħitx.  Jien nixtieq ninsisti li l-kwestjoni tal-Malta Enterprise Board hija inizjattiva tal-Ministeru għas-Servizzi Ekonomiċi u għaldaqstant aħna aktar nagħmlu parti minnha milli aħna leaders b’xi responsabbilta` partikolari.  Aħna ġejna mitluba nipparteċipaw u dak huwa li nagħmlu fil-laqgħat, pero` l-merger jew l-evoluzzjoni li għandha ssir, għadha ma saritx.

  THE CHAIRMAN:  Hemm xi data tentattiva meta beħsieba titħabbar? 

  IS-SUR LAWRENCE ZAMMIT:   B’mod uffiċjali le, pero` mil-laqgħat li saru ħareġ li t-target huwa li dan isir sa l-aħħar ta’ din is-sena.   Fil-fatt dan qalu pubblikament il-ministru.

  THE CHAIRMAN:   M’għandix xi nżid fuq dan il-punt.   

  ONOR.  GEORGE HYZLER:   Mr Chairman, li kont qed ngħid aktar kmieni fil-fatt huwa li aħna hawnhekk niddiskutu affarijiet ex post facto u hawn min jikkritika lil dan il-Kumitat proprju għal dan il-fatt.  Imma issa morna litteralment minn estrem għal ieħor; minflok qegħdin niddiskutu xi ħaġa li ġrat sentejn ilu, qed nistaqsu dwar affarijiet li lanqas biss għadhom ġraw!

  THE CHAIRMAN:  Ma nixtieqx inkun kontenzjuż, pero` irrid ngħid li as a layman ma kontx naf jekk il-bord twaqqafx jew le.   Jiġifieri jien għamilt id-domanda fl-ispirtu ta’ jekk dan seħħx jew le.  Kieku l-merger ma saritx ma kienx ikun hemm loġika li nistaqsi kemm ħarġet flus l-MDC u jekk humiex ġejjin mill-investment promotion jew le.   L-ispjegazzjoni li ta ċ-chairman lili tissodisfani u ma jidhirlix li għandi nistaqsi iktar f’dan ir-rigward.   
  IS-SUR LAWRENCE ZAMMIT:  Mr Chairman, la reġa’ tqajjem dan il-punt ma nixtieqx ma ngħidx li saret a budgetary contribution din is-sena.

  THE CHAIRMAN:   Imma jekk il-kumpannija għadha ma twaqqfitx kif sar dan?

  IS-SUR LAWRENCE ZAMMIT:   Fil-fatt hemm kumpannija jisimha Malta Enterprise Ltd. li qed tagħmel ix-xogħol prepartorju, liema xogħol jirrikjedi ċertu ammont ta’ riżorsi.

 THE CHAIRMAN:   Kemm kienet il-contribution?

  IS-SUR LAWRENCE ZAMMIT:   Il-contribution fl-2002 kienet ta’ Lm60,000.  

  THE CHAIRMAN:   U dan ġie mill-investment promotion vote?   

  IS-SUR LAWRENCE ZAMMIT:   Mis-subvention vote ta’ l-MDC.

  THE CHAIRMAN:   Grazzi.  Iżjed kummenti?  L-Onor. Abela.

  ONOR. CARMELO ABELA:  Mr Chairman, quddiemna għandna annual report and financial statements għas-snin 2000 u 2001, pero` m’għandniex dettalji tal-ħidma ta’ l-MDC f’dawn is-sentejn; ir-rapporti aktar jagħmlu enfasi fuq l-aspett finanzjarju.  Is-soltu l-annual report ikun daqsxejn aktar imlaħħam u jitqiegħed ukoll fuq il-mejda tal-Kamra biex ikun jista’ jiġu diskuss.     
  IS-SUR LAWRENCE ZAMMIT:   Fil-fatt wara numru ta’ snin fejn ma kienx qed jiġi ppubblikat rapport, is-sena l-oħra ppubblikajna rapport għas-sena 2000 – liema rapport  ġie mibgħut lill-Membri Parlamentari kollha - li kien jiddeskrivi l-attivita` ta’ l-MDC u dan ix-xahar huwa mistenni li ji/I ppubblikat ir-rapport għas-sena 2001.   Naturalment, jekk hemm xi domandi dwar l-attivita` ta’  l-MDC  jien lest li nirrispondihom.  

  ONOR. CARMELO ABELA:  Forsi jkun aħjar li r-rapporti jiġu tabled fil-Parlament milli jintbagħtu d-dar u dan sabiex ikunu jistgħu jiġu diskussi f’dan il-Kumitat.

Xtaqt li l-Kumitat jingħata spjegazzjoni fil-qosor u b’mod ġenerali tal-ħidma primarja ta’ l-MDC f’dawn is-sentejn li qed nitkellmu fuqhom u l-ħidma li saret, jekk saret, flimkien mal-METCO u l-IPSE.   

  IS-SUR LAWRENCE ZAMMIT:  Fil-fatt ħaġa li ppruvajna nagħmlu matul dawn is-sentejn – u dwar dan, l-inizjattiva tal-Ministeru għas-Servizzi Ekonomiċi kienet ċara – kienet li ppruvajna kemm jista’ jkun inneħħu l-overlaps li setgħu kienu jeżistu.  U se ngħid għaliex.  

L-IPSE għandha l-programmi tagħha għall-intrapriżi ż-żgħar u parti mill-inizjattiva naturalment tirrekjedi wkoll l-għoti jew leasing ta’ spazju għall-fabbriki.  Dan l-ispazju huwa amministrat mill-MDC u allura li kien qed jiġri kien li l-ewwel jgħaddi mill-proċess ta’ l-IPSE imbagħad jgħaddi mill-proċess ta’ l-MDC.  Illum wasalna fis-sitwazzjoni fejn dak evitajnih totalment u minn xi sena ‘l hawn fil-fatt il-proġett beda jiġi evalwat mill-IPSE, l-IPSE imbagħad tippreżenta l-każ lill-MDC u wara jiġi diskuss.  B’hekk, il-promotur ma jkollux għalfejn jgħaddi minn żewġ evalwazzjonijiet.    

B’din it-tip ta’ evalwazzjoni għamilna kważi kważi dak li jissejjaħ one-stop-shop  u qed jaħdem b’mod eċċellenti għaliex fil-fatt anke fejn qabel l-MDC kienet tevalwa hi kemm hemm bżonn spazju għal ċertu imprenditur, illum dan l-istudju qed tagħmlu l-IPSE stess u allura hija l-IPSE li taħdem ma’ l-MDC għan-nom ta’ l-imprenditur. Jien naħseb li f’dak li għandu x’jaqsam ma’ overlap bejn l-IPSE u l-MDC wasalna f’sitwazzjoni feliċi ħafna apparti mill-fatt naturalment li jkun hemm inizjattivi komuni.  

Fil-każ tal-METCO l-overlaps huma ftit inqas, pero` jien jidhirli - again hawnhekk wieħed jirrealizza għaliex l-inizjattiva – li l-fatt li l-METCO fetħet uffiċċju l-Libja, lilna bħala MDC – m’iniex se nidħol fid-deċiżjoni tal-METCO - għenitna ħafna għaliex tajna prova ċara ta’ kemm dak li ngħidu nagħmluh bil-fatti fejn tidħol il-promozzjoni ta’ Malta bħala pajjiż għall-investiment. Kellna wkoll opportunitajiet fejn nikkollaboraw fuq dan il-livell u kellna kollaborazzjoni bejn it-tliet istituzzjonijiet fuq livell ta’ setting up of information relay centre li huwa parti mill-programmi ta’ l-Unjoni Ewropea fejn hemm il-METCO, l-IPSE u l-MDC involuti, flimkien ma’ istituzzjonijiet oħrajn u wasalna għal ċerti pożizzjonijiet komuni.  Jiġifieri jien naħseb li l-overlap ippruvajna nnaqsuh kemm jista’ jkun għalkemm ovvjament wieħed jista’ jassumi li hemm affarijiet oħra x’jistgħu jsiru. 

Fir-rigward ta’ l-attivita` tagħna naħseb li wieħed irid japprezza li għandna tliet branki partikolari. L-ewwel branka hija l-iżvilupp ta’ l-investiment f’Malta, kemm dak li ġej minn barra, kemm dak Malti ġdid kif ukoll dak kollu li għandna preżentement fil-pajjiż.   Hawnhekk irrid ngħid li fl-2001 kellna prova ċara kemm dak li għandna fil-backyard tagħna stess jirrendi frott interessanti. Imma dwar dan forsi jkollna ċans nitkellmu f’aktar dettall aktar tard.

It-tieni branka partikolari hija l-amministrazzjoni ta’ l-inċentivi.  Kien hemm numru ta’ inċentivi li sas-sena 2000 kienu taħt l-IDA u minn Novembru tas-sena 2000 ġew taħt il-Business Promotion Act u f’dak il-livell naturalment għandna numru ta’ kumpanniji li minn sena għal sena jġeddu l-inċentivi u  jitolbu ċertifikati mingħandna.  Fil-fatt għal dan il-għan aħna għandna unit li nsejħulu incentives administration unit li jieħu ħsieb jara li dawk l-inċentivi li jikkwalifikaw għalihom permezz tal-liġi verament jistgħu jikkwalifikaw għalihom u jagħti s-servicing li hemm bżonn biex imbagħad jiġu ppreżentanti lid-Dipartiment tat-Taxxi Interni.   

It-tielet livell huwa dak ta’ management of industrial estates u l-assenjazzjoni tal-fabbriki fejn ovvjament mhux biss nibnu u nagħmlu refurbishing ta’ fabbriki imma niġbru wkoll il-kera għan-nom tal-Land Department.  

Imbagħad għandna numru ta’ dipartimenti li fil-verita` huma ta’ support għal dan kollu; għandna legal office b’żewġ avukati, għandna dipartiment tal-finanzi li jieħu ħsieb is-soft loans li hija parti mill-inċentivi, id-dipartiment tar-riċerka, u oħrajn.

Pass ieħor li għamilna matul is-sena 2001, u li nemmen li kien pass għaqli ferm, kien li ħadna inizjattiva ġdida li nwaqqfu dak  li qed insejħulu an investment after care unit.  Kellna l-kritika - anke mill-feedback li kienu jagħtuna - li donnu l-MDC kienet tajba ħafna biex iġġibek Malta and to set you up, imma mbagħad titilqek tgħum waħdek.  L-iskop kollu ta’ dan l-investment after care unit - li m’hijiex xi idea ġdida imma hija l-idea ta’ l-after sales service li fil-verita` jagħmilha anke grocer kwalunkwe – huwa li jitkellem b’mod regolari ma’ kumpanniji eżistenti biex fejn insibu bottlenecks li huma tort ta’ l-MDC nippruvaw niżbrigawhom u fejn mhux tort ta’ l-MDC nippruvaw niffaċilitaw kemm jista’ jkun dawn il-bottlenecks.  Jien naħseb li din il-unit mill-ewwel tat riżultati pożittivi għaliex il-fatt li konna iktar viċin ta’ dawn in-nies ġegħelhom jaraw aktar x’setgħet toffrilhom Malta.  Lil din il-unit m’iniex qed insejħilha fourth branch imma pjuttost hija support branch ta’ dawn it-tlieta li diġa` rrendiet il-frott. 

  THE CHAIRMAN:   Iktar kummenti?  L-Onor. Joe Cilia.

  ONOR.  JOE CILIA:   Xtaqt nistaqsi ftit dwar il-kwestjoni tas-soft loans u l-monitoring tagħhom.   L-ewwelnett nixtieq inkun naf - forsi anke in vista tal-liġi l-ġdida li għaddiet - jekk wieħed jistax jagħmel paragun ta’ kemm ingħataw bħala soft loans qabel ma ġiet emendata l-liġi u wara li ġiet emendata biex wieħed jieħu daqsxejn idea ta’ kif qed taħdem.   

Xtaqt ukoll nistaqsi dwar il-kwestjoni ta’ monitoring, mhux fis-sens ta’ investment after care unit imma fis-sens ta’ monitoring biex jiġi assigurat li l-fondi attwalment qed jintużaw għall-iskop oriġinali li għalih ingħataw u mhux qed jintużaw għal affarijiet oħra jew saħansitra għal investment f’xi pajiż ieħor.

  IS-SUR LAWRENCE ZAMMIT:   Nibda biex ngħid li aċċess għall-financing permezz ta’ programmi ta’ l-MDC huma tlieta; is-soft loan li huwa l-iktar wieħed li n-nies jafu bih, l-interest rate subsidy u l-loan guarantee scheme.  

L-interest rate subsidy tingħata fejn l-imprenditur diġa` jkollu a sanction letter mill-bank, jiġifieri ma jmurx bl-interest rate subsidy għand il-bank imma jieħu sanction letter mingħand il-bank, ikollu r-rata ta’ l-interessi u jiġi għandna biex dik tkun issussidjata.   Fil-każ tal-loan guarantee l-istess ħaġa, iġib il-loan imbagħad aħna niddeċiedu jekk aħniex se niggarantixxuha jew le.    Imbagħad hemm is​-soft loan fejn ovvjament ir-riskju neħduh totalment aħna abbażi ta’ rata ta’ interessi iktar baxxa.

L-ammont ta’ soft loan jiddependi ħafna mit-tip ta’ setturi li qegħdin nitkellmu dwarhom. Ovvjament m’aħniex qegħdin ngħidu export jew local market, illum dik id-distinzjoni waqgħet u nies li jipproduċu għas-suq lokali wkoll ħadu soft loans.   Pero` irridu napprezzaw li hemm ċerti setturi li huma mmirati fil-Business Promotion Act li jinsabu għaddejjin minn proċess ta’ ristrutturar u naturalment wieħed irid iħares lejhom b’ċerta attenzjoni.  U meta tħares lejn livell ta’ esportazzjoni – u nsemmi l-esportazzjoni għaliex nafu li t-tkabbir ekonomiku f’dan il-pajjiż bilfors irid ikun export led  -  tara li hemm is-setturi tal-Business Promotion Act u s-settur tar-ristrutturar.

Il-loan tingħata prinċipalment biex jinxtara l-makkinarju u affarijiet li jistgħu jiġu kapitalizzati.   Kien hemm ċerti sitwazzjonijiet fejn aħna tlabna li dan il-makkinarju jkun ġdid u kien hemm ċirkostanzi rari fejn għedna li l-makkinarju jista’ jkun second hand, pero` kull makkinarju li jinxtara li kontrih tiġi preżentata invoice għas-soft loan, jiġi spezzjonat min-nies tekniċi tagħna.    Jekk fl-opinjoni tagħna l-invoice tkun tidher li hija inflated jew il-makkinarju ma jiswiex dak li qegħdin ngħidu, nidħlu immedjatament f’negozjati.  Kellna każi ċari fejn allavolja kien hemm soft loan approvata – fil-fatt kellna każ bħal dan is-sena l-oħra – din ma ġietx ipproċessata għax deherilna li ma kienx il-każ li wieħed jipproċessaha.  

Barra minn hekk ovvjament nitolbu s​-security fuq dak il-makkinarju u l-monitoring li jsir huwa li every quarter dawn iridu jippreżentaw l-accounts, mid-dipartiment tal-finanzi tagħna hemm persuna partikolari li jara li qed jitħallsu l-interessi u jitħallas lura l-kapital u jekk naraw li xi ħadd qed jaqa’ lura naturalment tittieħed a policy decision fejn naraw jekk nagħmlux re-scheduling għaliex nemmnu li l-proġett għad fih ċertu valur jew inkella we call in is-soft loan.  Ovvjament din m’hijiex xi deċiżjoni faċli għaliex hemmhekk wieħed ma jarax biss il-possibbilta` li se jinġabru l-flus imma jara wkoll l-ammont ta’ nies li qegħdin jaħdmu f’dak il-proġett u jara wkoll jekk hemmx andament li forsi s-suq in ġenerali huwa ħażin u allura mhux neċessarjament ikun għaliex l-imprenditur ikun mexa ħażin.  Jiġifieri l-monitoring isir b’mod regolari u b’mod regolari jittieħdu ċerti deċiżjonijiet fejn either the loan is called in jew inkella wieħed jiddiskuti ma’ l-imprenditur dwar x’għandu jsir.   

  ONOR.  JOE CILIA:   Tista’ tgħidilna x’differenza kien hemm qabel għaddiet il-liġi u wara li għaddiet?   

  IS-SUR LAWRENCE ZAMMIT:    In terms ta’ proġetti approvati, fl-1999 kien hemm 12, fis-sena 2000 kien hemm sebgħa u  fl-2001 kien hemm erbgħa.  Fil-fatt l-ammonti kienu dawn:  Fl-1999 Lm946,450, fis-sena 2000 Lm1,039,580 u fl-2001 Lm1,486,000.   Imbagħad hemm ukoll dawk li ġew disbursed u l-ammont ġie repaid.  
  IS-SUR SUNNY DEBATTISTA (Financial Controller, MDC):  Jekk tippermettili ngħid li l-ammont disbursed jinkludi wkoll xi loans li ngħataw fis-snin ta’ qabel, għaliex il-proġett ikun over a three year period.

  ONOR.  JOE CILIA:   Minn dawn iċ-ċifri jidher li filwaqt li l-proġetti naqsu,  l-ammonti żdiedu.   

  IS-SUR LAWRENCE ZAMMIT:  Forsi nista’ nispjega għaliex.  Fis-sena 2001 kellna proġett partikolari -  as it happens naf id-dettalji tiegħu għaliex dħalt fin-negozjati jien -  fejn kien hemm imprenditur li kien se jieħu deċiżjoni partikolari.  Dan ried jikkonsolida l-operat Ewropew tiegħu u l-għażla kienet  jew Malta jew postijiet oħra, għaliex ovvjament m’aħniex waħedna biex nikkompetu għall-investiment futur. Aħna deherilna li soft loan kienet l-aħjar mezz ta’ kif we clinch the deal biex jagħlaq fejn kellu f’postijiet oħra fl-Ewropa u jikkonsolida l-operat tiegħu f’Malta.  Naturalment of this we are very proud għaliex deherilna li erbaħna. 

Wieħed irid japprezza li kif qiegħda l-BPA illum tagħtina ċerta flessibilita` li ninnegozjaw pakketti tailor-made għall-proġett kif ikun.  Kieku wieħed kellu jħares lejn l-investment promotion literature tal-Portugall, ta’ l-Irlanda, tar-Repubblika Ċeka, tas-Slovenja u ta’ l-Ungerija – qed insemmi l-ikbar kompetituri tagħna – jara li dawn kollha għandhom din il-flessibilita`.    

  THE CHAIRMAN:   L-Onor. Hyzler.

  ONOR. GEORGE HYZLER:   Għal dak li huwa investiment ġdid, ta’ spiss nisimgħu kritika li l-MDC m’hijiex qed tattira biżżejjed investiment ġdid, fil-fatt il-kritika ma tkunx diretta lejn l-MDC imma aktar tkun diretta lejn il-gvern.  Bħala fatt, mil-lat ta’ investiment, kemm hekk imsejjaħ ġdid kif ukoll investiment minn kumpanniji li diġa` qegħdin f’Malta u espanzjonijiet, eċċ,  x’inhuma r-riżultati li joħorġu?

  IS-SUR LAWRENCE ZAMMIT:    Ir-riżultati li joħorġu naħseb li huma sodisfaċenti ferm.  Matul l-2001 u anke matul din is-sena kellna numru ta’ kumpanniji li huma eżistenti f’Malta li ħadu deċiżjonijiet ċari li jibqgħu jinvestu f’pajjiżna.  Fil-każ tal-Menrad – li kien fil-gazzetti – iddeċidew li jagħlqu l-Ungerija u l-Irlanda u qed jikkonsolidaw l-operat tagħhom hawn Malta; fil-każ tad-De la Rue  ħabbru huma stess fuq l-istock exchange ta’ Londra li se jagħlqu Singapore u jikkonsolidaw l-operat tagħhom Malta; fil-każ tad-Dowty se jkun tkabbir u se jkun hemm bini ta’ units ġodda fl-industrial estates ta’ Ħal Far liema proċess se jfisser investiment ta’ madwar Lm6 miljun apparti l-bini tal-fabbriki l-ġodda.  Għalkemm dan tħabbar il-ġimgħa l-oħra l-proċess ilu għaddej mis-sena l-oħra.  Hemm ukoll il-Brandt International li wkoll qed jibnu fabbrika ġdida ġewwa Ħal Far, proċess li nbeda fl-1995 u hemm ukoll il-Baxter li għalqet Singapore  u se ġġib kumpannija sussidjarja tagħha hawn Malta.  Barra minn hekk qed niddiskutu wkoll ma’ kumpanniji eżistenti li tapprezzaw li ma nistax insemmihom. 

 ONOR. GEORGE HYZLER:   Xi jkun is-sehem ta’ l-MDC fid-deċiżjoni li kumpannija tespandi b’dan il-mod?

  IS-SUR LAWRENCE ZAMMIT:  Nistgħu ngħidu li s-sehem ta’ l-MDC jkun mifrux fuq numru ta’ fatturi differenti, waħda minnhom il-provision ta’ spazju tal-fabbrika.  Aħna għad għandna l-policy li l-fabbrika nikruha u dan ifisser li  filwaqt li l-investitur f’pajjiżi oħra jkun irid jagħti grant ta’ nofs il-bini tal-fabbrika u nofs l-ieħor iridu joħorġuh huma, hawn Malta ma jkollux bżonn joħroġ up-front money.  

Hemm imbagħad il-Business Promotion Act li tat inċentiv lil dawk il-kumpanniji li kienu eżistenti f’Malta għaliex ma rridux ninsew li min spiċċatlu t-tax holiday kien jitla’ għal taxxa ta’ 35%.   Apparti minn dan hemm ukoll numru ta’ inċentivi oħrajn, bħal soft loan financing u interest rate subsidy.  Insemmi partikolarment il-każ ta’ tliet kumpanniji ta' l-għamara li ngħaqdu biex ikunu jistgħu jikkompetu fis-suq internazzjonali.  Dawn kellhom inċentivi min-naħa tagħna f'forma ta' loan guarantee.  

Dan kollu huwa pakkett kbir u wieħed irid jasal biex jagħraf dak l-inċentiv partikolari li l-iktar se jħajjar il-kumpannija ta' dak li jkun.  Dan mhux neċessarjament tkun it-tax benefit jew is-soft loan jew l-għoti ta’ fabbrika, imma tista’ tkun waħda jew l-oħra.  Ma rridux ninjoraw ukoll il-vantaġġ ta' Malta f’affarijiet oħra li l-MDC forsi m'għandhiex x'taqsam magħhom, bħall-fatt li l-work force  f’Malta taf titkellem bl-Ingliż, il-fatt li għandek ethic u produttivita` qawwija u għandek numru ta' fatturi ta' soft options oħrajn bħas-social environment  li wkoll jgħinu lill-investiment ta' dan il-pajjiż.

Mil-lat ta' proġetti ġodda kellna wkoll żviluppi interessanti, kemm mill-Ġermanja kif ukoll mill-Italja u anke minn pajjiżi oħra.  Allavolja kellna downturn  qawwi ekonomiku f’setturi differenti fid-dinja, matul l-2001 kollha xorta rnexxielna nattiraw ammont sostanzjali ta' proġetti.  Fil-fatt in-numru ta' proġetti totali li approvat  l-MDC fis-sena 2001 kien ta' 50 filwaqt li fis-sena 2000 kien ta’ 55.  Pero` l-importanti hu li l-forecast additional employment  ta' dawn il-50 proġett kien ta’ 1,645 u fis-sena 2000 kien ta' 1,787.  Nerġa' ngħid li meta wieħed iħares lejn it-totalita` tagħha naħseb li din tat riżultati sodisfaċenti.  Jekk inħarsu lejn il-capital investment  ta' dawn il-proġetti naraw li f’sena minnhom kien ta’ Lm25.9 miljun filwaqt li fis-sena l-oħra kien ta' Lm25 miljun, jiġifieri bqajna kważi l-istess.

  ONOR. GEORGE HYZLER:  Kif jikkompara dan mas-snin ta' qabel?  

  IS-SUR LAWRENCE ZAMMIT:  M'għandix iċ-ċifri f'idejja imma nista’ ngħid li jikkomparaw tajjeb u huma fl-istess livelli, speċjalment meta qed nitkellmu fuq investiment barrani.  

  THE CHAIRMAN:  Forsi tkunu tistgħu tibagħtulna l-figuri aktar tard u aħna niċċirkolawhom mal-Membri tal-Kumitat.

Ippermettili nżid punt ma' dak li qed jgħid l-Onor. Hyzler dwar il-kwestjoni tas-suċċess jew le biex nattiraw investiment ġdid.  Għall-mument se ninsa xi jgħidu l-politiċi, għaliex dawn kultant jiġu akkużati li jkollhom lentijiet daqsxejn imċajpra.  Jien l-aktar li jippreokkupani huwa l-fatt li kien hemm kritika  minn tliet għejjun kumplimentari għal xulxin li huma d-diplomatic corp; qed nirriferi għall-Ambaxxatur Amerikan, Franċiż u dak Ingliż. Ma rridx nagħti l-impressjoni li għaliex tkellem ambaxxatur tkellmet id-dinja, pero` naħseb li jkollok just a passing remark  ta' ambaxxatur wieħed tittrattaha mod, u li jkollok tliet sources  daqshekk importanti ta' investiment, wieħed ikun irid jagħtihom xi ftit aktar widen.  Mingħajr ma nidħlu f'affarijiet li jistgħu jikkompromettu l-kunfidenzjalita` tagħkom bħala MDC xtaqt nistaqsi  jekk sarx xi brain storming  biex wieħed jara jekk hemmx affarijiet li jistgħu jissaħħu jew jistgħu jsiru b'mod iktar aggressiv.  

Meta tiltaqa' ma' nies fl-industrija – u aħna jkollna dawn it-tip ta' meetings bħala oppożizzjoni kif ovvjament ikollu l-gvern – il-kritika li tisma’ ħafna drabi tkun li l-MDC  is equated too much as a government department ​ - m'għandi  xejn kontra d-dipartiment governattivi – u li m'hemmx dik id-drive  u l-aggressiveness  li wieħed jippretendi li jsib f'azjenda outward going.  Jien naf li x'imkien fil-media  inti kellek opportunita` tirribatti xi ftit mill-argumenti, pero` naħseb li jekk mingħajr ma noħolqu polemiċi tagħtina fil-qosor linja gwida ta' kif intom tħossu li hija l-pożizzjoni, tkun ta’ għajnuna għal dan id-dibattitu li għandna quddiemna.  

  IS-SUR LAWRENCE ZAMMIT:  L-ewwelnett ngħid li huwa tajjeb li qam dan il-punt u nibda mill-parti fejn intqal li l-MDC qisha dipartiment tal-gvern.  Naturalment, jien li ġej mis-settur privat nixtieq li l-MDC kienet ferm aktar effiċjenti - dan għedtu pubblikament - u kellha iktar  drive u ma nistħix ngħid – dan għedtu wkoll lit-trade union  li tirrappreżenta lill-maġġoranza tal-ħaddiema – li fil-labour force tagħna hemm iktar blue collar workers milli investment promotion executives, sitwazzjoni li m’hi feliċi xejn.  

Fir-rigward tal-kritika li saret mill-barranin naħseb li wieħed irid japprezza x'inhu l-iktar cost effective fid-dinja tal-lum fejn għandna konnessjonijiet bl-ajru li huma tajbin ħafna as opposed għal numru ta' snin ilu u fejn għandek  the new ways of comunication.  Għalhekk wieħed jibda jiddiskuti jekk huwiex cost-effective  li jkollok bniedem hemm jew li jkollok bniedem li jkun qed jivjaġġa b'mod regolari lejn dawn il-postijiet.  Fil-verita` aħna nemmnu li għandna nagħmlu mixture  tat-tnejn.

Fuq Franza nista’ ngħid li żidna n-numru ta'  desk officers għaliex hemmhekk ma kienx hemm information promotion desk officer u diġa` bdejna b'ċerti attivitajiet; fil-fatt din il-ġimgħa stess kien hemm attivita` fi Franza.  Pero` hemmhekk qegħdin naslu f'arranġament biex ikollna persuna stazzjonata fl-ambaxxata ġewwa Pariġi  u ta' dan jien nixtieq nirringrazzja lill-Ministeru għall-Affarijiet Barranin għaliex qegħdin insibu support totali mingħandhom.  Illum it-trend  hija li l-foreign missions kemm jista' jkun ikollhom ukoll economic relations rather than diplomatic relations  biss u naħseb li dan huwa punt importanti ferm.

Fil-każ ta' l-Amerika l-verita` hi li għandna persuna rappreżentanta ta' l-MDC u mħallsa wkoll mill-MDC located fl-ambaxxata tagħna f'Washington li għalissa qed taħdem biss fuq in-North East, jiġifieri Boston area, Maine u l-postijiet ta' hemmhekk.  Għandna ma ħarisniex lejn il-West Coast  pero` hemm persuna ta' l-MDC li qed tirrappreżentana hemmhekk.

Fil-każ ta' l-Ingilterra wieħed irid isemmi li matul dawn l-aħħar sitt snin ġew madwar 26 proġett ġdid mill-Ingilterra u dan waħdu juri li ma kienx post injorat.  Jien ma neħodhiex bi kbira sa barra li xi ħadd jgħid li Malta  jafuha iktar bħala post turistiku milli post għall-investiment għax fil-fatt issir ferm iktar promozzjoni tal-pajjiż bħala post  turistiku milli post ta' investiment.  L-istrateġija tagħna m’hijiex  waħda mmirata lejn il-mass market  imma hija micro marketing għax jidhrilna li għalkemm din it-tip ta’ strateġija forsi tieħu ftit iktar żmien, at the end of the day hija aktar  cost effective.   Dan ma jfissirx li ma norganizzawx seminars, imma iktar ma jgħaddi ż-żmien, anqas qed jattendu nies għal dawn is-seminars u allura inqas jagħtuk kuntatti.  L-istrateġija tagħna hija aktar immirata li niffokaw fuq x'tista' toffri Malta lil imprenditur partikolari u mmorru direttament fuq hemm u allura dik fin-natura tagħha se tneħħi l-ftit  mass appeal  li kellna,  pero` dan ma jfissirx li m’aħniex qed nagħmlu l-isforzi tagħna u minn moħħna jgħaddu dawn it-tip ta' konsiderazzjonijiet kollha.  

  THE CHAIRMAN: Grazzi.  L-Onor. Victor Galea Pace.

  ONOR. VICTOR GALEA PACE:  Id-desks  ta' l-MDC li qegħdin fl-ambaxxati huma mħallsin mill-MDC stess?   U kollha qegħdin fl-ambaxxati?

  IS-SUR LAWRENCE ZAMMIT:  Le, fil-Ġermanja għandna uffiċċju fi Munich u ieħor fi Stuttgart li huma mħallsin minna; fl-uffiċċju ta’ Munich jaħdmu tnejn minn nies, wieħed jieħu ħsieb l-Awstrija, l-Isvizzera u s-south  tal-Ġermanja u persuna oħra tieħu ħsieb tan-north tal-Ġermanja.  Iċ-ċentru tal-Ġermanja huwa meħud minn  desk officer  f'Malta.  F'Washington imbagħad inħallsu l-persuna aħna, pero` naturalment jagħtuna s-servizzi ta' l-uffiċċju u nħallsu xi kera wkoll.  Fil-każ ta'  l-Italja għandna uffiċċju Milan li għandu tlieta minn nies li huma kollha mħallsin mill-MDC u fi Franza se jkollna arranġament mal-Ministeru għall-Affarijiet Barranin. 

Fil-Middle East s’issa għad m'għandniex uffiċċju; hija l-METCO li għandha uffiċċju l-Libja.  Fil-każ tal-Middle East -  mingħajr ma nikxfu wisq is-sigrieti tagħna, mhux għalikom imma għal min forsi jkun interessat - ovvjament il-logħba li rridu nilagħbu bħala pajjiż naħseb li hija waħda ta’ match maker  bejn min għandu riżorsi fil-Middle East,  anke dawk naturali jew min għandu anke proċessi li jistgħu jsiru hemm in a more cost effective way.  
  THE CHAIRMAN: L-Onor. Abela.

  ONOR. CARMELO ABELA:  Sur Zammit, aktar qabel inti għedt li waħda mit-tliet pillars li taħdem fuqhom l-MDC hija l-management  ta' l-industrial estates  u naħseb li waħda mill-akbar uġigħ ta' ras hija n-nuqqas ta' spazju jew inkella spazji li forsi ma jkunux utilizzati għall-iskop oriġinali li għalih ingħataw.  Tista' tagħtina indikazzjoni jekk kienx hemm xi progress fl-immaniġjar ta’ l-użu aħjar ta' fabbriki?

Mistoqsija  oħra li xtaqt nagħmel hija marbuta ma' l-industrial estate  ta' Bulebel.  Jidhirli li s-sena l-oħra kien hemm xi ħsieb li dan jiġi mkabbar.  Għad hemm dan l-istess ħsieb?  Fiex waslu l-arranġamenti?

  IS-SUR LAWRENCE ZAMMIT:  Ħalli nibda bl-aħħar domanda.  Fil-fatt, iva,  hemm biċċa art li kienet earmarked bħala l-estenzjoni ta' l-industrial estate ta' Bulebel u r-raġuni hija li hemm interess mill-fabbriki eżistenti li jkabbru.  Il-verita` hija li rridu nsibu soluzzjonijiet għal dawn il-problemi u filwaqt li jien nifhem li min qed juża’ l-art tista' ma togħġbux din it-tip ta' deċiżjoni, l-MDC ….. (Interruzzjonijiet) Le, iktar milli complaints mir-residenti l-issue  hija pjuttost għaliex l-art bħalissa qed tintuża għal skop agrikolu.  Pero` irrid ngħid li fl-istructure plan din l-art hija earmarked bħala art industrijali.  

U la ssemma l-qasam industrijali ta' Bulebel irrid ngħid li hemmhekk twaqqfet il-Bulebel Industrial Estate Tenants Association.  Aħna wkoll qbadna policy - u matul din is-sena u nofs diġa` kellna żewġ estate tenants associations – li biha l-management  ta' l-industrial estates, almenu għall-ewwel sena, jiġi managed mill-user  stess, naturalment b'site manager  imħallas mill-MDC.  Jien naħseb li din hija l-aħjar ħaġa possibbli li tista’ ssir għaliex jekk tkun se tinfetaħ xi trinka, dawn jaraw li tiġi covered u jekk ikun hemm bżonn ta’ tindif jew landscaping,  isir.  Fil-fatt f’Bulebel infetaħ saħansitra a child care centre u għalhekk għedt li jien nemmen li  this is one of the best policies to adopt u nixtiequ anke narawha estiża lejn l-industrial estates l-oħrajn.  

Fir-rigward ta' teħid ta' spazju li mhux qed jintuża kif suppost irrid ngħid li ħafna mill-allocations -  jekk mhux kollha – li għamilna s-sena l-oħra kienu bbażati fuq spazju li ttieħed lura.  Naf li xi kultant ikun hemm bżonn tieħu deċiżjonijiet li jistgħu jissejħu ruthless, pero` kemm jien kif ukoll il-bord tiegħi u l-management unit  ninsabu committed  li l-ispazju li ma jkunx qed jiġi wżat kif suppost, jittieħed.  Minkejja dan kollu hemm żewġ aspetti partikolari li wieħed irid iħares lejhom; hemm in-nies li jkunu mpjegati f'dak il-post u allura mhux lakemm taqbad u tieħu deċiżjoni.  U hawnhekk fejn it becomes a risk management issue;  kemm se jinħolqu mpjiegi ġodda u x’se nitilfu.  

It-tieni punt partikolari xi drabi jaf ikun aspett legali li jkollok  a lease agreement  li biex tieħu over  dak l-ispazju tkun trid tmur il-qorti.  Għandna wkoll addirittura każijiet fejn il-kumpannija tintefa' għand liquidator u biex tieħu dak l-ispazju l-likwidatur irid jeħles mill-makkinarju li jkun hemm.  Jiġifieri kultant ikollok fabbriki magħluqa għar-raġuni li jkun hemm affarijiet li jispiċċaw għand il-likwidatur li min-naħa tiegħu dan jispiċċa jdum sentejn jew tlieta biex jagħmel xogħlu. Jiġifieri hemm numru ta' fatturi li wieħed irid jara f’każ ta’ fabbrika vojta jew mhux użata kif suppost, pero` definitely  nemmen li għandna nkunu deċiżi fuq il-punt li fejn hemm fabbrika li ma tkunx qed tiġi wżata jew li b'mod oġġettiv tkun qed tintuża b'mod ħażin, forsi tkun qed tintuża bħala showroom jew warehouse jew biex jiġu stored  dgħajjes privati, dawn neħduhom lura.  

  ONOR. CARMELO ABELA:  Imma apparti l-commitment – li tajjeb li jkun hemm – x’kienet ir-rate of success over the years?  Qegħdin taraw li qed isir progress?

  IS-SUR LAWRENCE ZAMMIT:  Żgur li qed nieħdu lura aktar spazju milli ħadna fis-snin ta’ qabel.  Is-sena l-oħra ħadna lura spazju iktar milli ħadna s-sentejn ta’ qabel flimkien, fil-fatt ħadna lura madwar 35,000 square meters.

  ONOR. CARMELO ABELA: Xtaqt nistaqsi, issa li għaddew l-emendi għall-Business Promotion Act u għandkom esperjenza tat-tħaddim tagħhom, jekk tħossux li dawn huma biżżejjed għat-talbiet li jkollkom meta tiltaqgħu ma' investituri prospettivi u jekk jagħtukomx il-flessibbilta` li semmejt aktar kmieni.  Taħsbu li seta’ kien hemm xi tip ta' inċentivi aħjar?  

  IS-SUR LAWRENCE  ZAMMIT:  Fil-każ tal-Business Promotion Act naħseb li l-inċentivi li għandna huma more than adequate u huma kompetittivi, naturalment għal dak li jippruvaw jagħmlu, jiġifieri in terms of fiscal incentives u in terms ta’ inċentivi oħrajn.  Kieku kelli npoġġi subgħajja fuq il-problema prinċipali li għandna  ngħid li hija l-fatt li aħna ma nagħtux grants partikolari.  Jien personalment ma nemminx li għandna nagħtu għotjiet għaliex  once  li tagħti l-għotja ikun diffiċli ħafna li tiġborha lura jekk dak li jkun ma jkunx laħaq il-commitments  tiegħu, filwaqt li affarijiet oħra tista' teħodhom lura.  Jien ngħid li l-ikbar bottleneck  li għandna huwa l-aċċess għall-ispazju.  Jien diġa` għedt pubblikament li għandna waiting list  ta' min qed jistenna l-ispazju u hemm proġetti li ma nbdewx proprju għaliex m'għandniex spazju biżżejjed għalihom.  Forsi hawnhekk ikun hawn min jistaqsi:  Allura għaliex m’humiex ġejjin biżżejjed?  F’dan ir-rigward naħseb li kif diġa` għedt,  nixtieq li nkunu iktar proattivi u aggressivi fis-sales approaches  tagħna.  

  ONOR. CARMELO ABELA:  Sur Zammit, int semmejt li waħda mill-attrazzjonijiet ta' pajjiżna hija li l-ħaddiema Maltin jitkellmu bl-Ingliż u anke huma aktar flessibbli minn ta’ pajjiżi oħra.  Kieku kellu jiġi investiment tal-kobor ta’ l-ST Microelectronics f'pajjiżna, insibu biżżejjed ħaddiema li huma trained?  Jekk ir-risposta hija aktar fin-negattiv milli fil-pożittiv, x’liasion  għamlet jew għandha tagħmel l-MDC mas-settur edukattiv sabiex wieħed jara li qed jiġu ppreparati ċerti ħaddiema f'ċerti linji, aktar u aktar fl-isfond ta' l-esperjenza tagħkom meta titkellmu ma' l-investituri?

  IS-SUR LAWRENCE ZAMMIT: Jien kont naħdem l-MDC 20 sena ilu u daqshekk ili nisma' l-punt li qatt ma kien hawn biżżejjed toolmakers u technicians in spite of the fact  li dejjem kellna żieda fin-numru ta' technicians  li jiggradwaw, eċċ.  Meta fl-1975 bdiet l-extended skills training scheme, din riedet tindirizza dik il-problema partikolari.  Minkejja l-extended skills training scheme  u minkejja t-technician apprentist scheme li minnhom b’kollox joħorġu madwar 300 jew 400 fis-sena, dejjem ngħidu li m’hawnx biżżejjed.  U r-raġuni għal dan hija sempliċi, li aħna mxejna minn a strictly machine operator style ta' l-industrija, bħas-sewing machine operator  jew  assemby operator,  għal operator  li llum il-ġurnata jrid ikollu ċertu IT numeracy  għaliex il-makna li qed jopera hija b'console tal-computer, li jrid ikun jaf jaqra manual bl-Ingliż, eċċ.  

Jiġifieri  the platform of skills  ta' l-operator tal-lum hija ferm differenti mill-platform of skills of an operator  ġo fabbrika numru ta' snin ilu.  Għalhekk huwa importanti -  u f'dan is-sens ħadna inizzjattivi flimkien ma' l-FOI - li wieħed jipproġetta l-industrija mhux bħala xi ħaġa li wieħed ta' min jistmerrha imma bħala xi ħaġa li wieħed importanti li jmur jaħdem fiha.  Jiġifieri  it is not a downmarket job but it is an upmarket  or a middle market job  bħalma jafu jkunu jobs  oħrajn.  Naħseb li wieħed japprezza li fuq dan it-tip ta' livell m’għadniex iktar nitkellmu fuq l-ischool leaver  ta' bla skola imma għandna bżonn school leavers  bi skola.  Naturalment hawnhekk l-iżvilupp ta' l-MCAST diġa` għen ħafna.  Pero` having said that  xorta waħda hemm nuqqas fil-livell ta’ technicians, jiġifieri għad hemm il-possibbilta` fejn wieħed jiżviluppa.  Imma jekk tistaqsini jekk qattx kellna investituri li ma ġewx pajjiżna jew li baqgħu barra għaliex ma sabux il-ħaddiema li jridu, ikolli ngħid li qatt ma kien il-każ.

 ONOR. CARMELO ABELA:  Ġieli anke fil-ġurnali kien hemm dan l-ilment minn  nies li huma fl-industrija fis-sens li semmew dan il-punt  minħabba li ma sabux nies biżżejjed f'ċerti oqsma.  Jien m’iniex qed ngħid li ma ġiex investiment jew li ma ġiex imkabbar minħabba f'hekk biss għaliex jista' jkun hemm raġunijiet oħra, pero` kien hemm min ilmenta li ma sabx ħaddiema daqskemm ried jew inkella li l-livell li kellhom il-ħaddiema ma kienx dak rikjest.  

  IS-SUR LAWRENCE ZAMMIT:  Mill-esperjenza tiegħi nasħeb li aktar milli ma jsibux nies fil-livell li jridu, ma jsibux nies with the right attitude.  Xi kultant persuna tkun kwalifikata imma mhux neċessarjament ikollha l-attitudni korretta.  Irrid ngħid hawnhekk li wieħed irid jara wkoll it-tip ta' kundizzjonijiet li jkun qed joffri dak li jkun qed jagħmel il-complaint.  Illum il-ġurnata l-kumpanniji kbar -  m’iniex qed nirriferi biss għall-ST Microelectronics imma għal numru ta' kumpanniji kbar f'dan il-pajjiż plus numru  ta' lukandi ta' ċertu livell u numru ta' żviluppi oħrajn - għollew il-livell tal-pagi anke biex jattiraw l-aħjar nies u naturalment il-ħaddiema jafu jagħżlu.  Raġuni oħra li jista’ jkun hemm għalfejn  kumpannija ma tkunx qed issib in-nies li jkollha bżonn, hija dik li jkollha problemi  interni.  Irrid nagħmilha ċara li b’daqshekk m’iniex qed nipprova nitfa' l-problema fuqhom imma rrid nuri li l-kwestjoni hija ferm iktar komplessa milli sempliċement m’hawnx in-nies li jaħdmu.  

Rigward il-punt ta’ jekk tiġi ST Microelectronics oħra  rrid ngħid li għalkemm jien kuntent ħafna b’din il-kumpannija - u naħseb li kulħadd f’dan il-pajjiż għandu jkun kuntent biha – niddubita kemm għandna nattiraw investiment ta' kumpannija ta' 1,800 ruħ oħra jew jekk għandniex immorru għal kumpanniji żgħar jew ta' daqs medju.  Fil-fatt l-ST Microelectronics bdiet b'50 ruħ hawn Malta u llum timpjega 'l fuq minn 1,800.  L-istess id-Dowty; din bdiet bħala kumpannija żgħira 40 sena ilu u llum timpjega daqstant ħaddiema.  Il-Playmobil  ukoll bdiet bħala kumpannija żgħira u llum tħaddem 800 ruħ.  Dan jgħodd ukoll għad-De La Rue u kumpanniji oħra.  Jien naħseb li l-kunċett li nattiraw mill-ewwel kumpannija kbira ta' 500 jew 600 ruħ taf toħloqilna ċerti problemi,  l-aktar għaliex għandna livell ta' unemployment relattivament baxx.  Kieku kellna livell ta' unemployment  ta' 10% jew kieku kellna unemployment  ta' 5.5%  kif inhu llum pero` ħafna minnhom huma intelligent unemployed allura ngħid j'Alla jiġu, imma fil-fatt m’għandniex dik it-tip ta' sitwazzjoni u over the years qatt ma kellna.  Jekk immorru lura  20 sena naraw li fis-settur tal-clothing ukoll kien hemm min jilmenta li kienx qed isib nies biżżejjed.  Jiġifieri jien naħseb li għandna bżonn industrija ta' daqs medju prinċipalment, imbagħad ħalli tikber, tiżviluppa u ssib l-għeruq tagħha fis-suq tal-labour lokali.  

  THE CHAIRMAN:  Xtaqt  nirriferi għal paġna 14 ta’ l-annual report and financial statements  fejn jitkellem dwar it-Lm80,000 li l-korporazzjoni ħallset bħala licence fee biex takkwista l-liċenzja biex jitwaqqaf il-world trade centre.   Fil-fatt hawn miktub hekk: “This amount has been written off in the income and expenditure account as the degree of certainty attached to any future economic benefits that are attributed to this fee cannot be reasonably determined at this stage.”.
Jien l-ewwelnett xtaqt nistaqsi x’inhuma almenu l-medium  to long-term plans  fuq dan il-proġett u t-tieni nett jekk hux se jkun amministrat mill-MDC innifsiha jew jekk hux se jkun hemm xi kunsill amministrattiv jew xi bord jew entita` oħra separata għat-tħaddim tiegħu.

  IS-SUR LAWRENCE ZAMMIT:  Sfortunatament dak il-kumment, from a management perspective  wieħed jista' ma jaqbilx miegħu imma l-accounting and auditing standards kienu jirrikjedu li dak il-kumment jitpoġġa hemm.  Forsi hawnhekk wieħed irid jispjega x'inhu l-proġett iktar minn kollox.  

Fil-fatt ittieħdet id-deċiżjoni li hawn Malta jitwaqqaf  a world trade centre li jista' jieħu forom differenti.  L-iskop tagħna hu  li jitwaqqaf ċentru mhux biex jagħmel konferenzi - għandna biżżejjed ċentri ta' konferenzi f'dan il-pajjiż - imma biex jiżviluppa  the regionalisation policy  ta' Malta  fis-settur kummerċjali mil-lat tal-Mediterran.  Fil-fatt dan huwa proġett li huwa maqsum bejn il-METCO u l-MDC, inħarġet tender pubblika biex nirċievu proposti biex jiġi żviluppat dan iċ-ċentru, liema proposti ġew evalwati.  Ħareġ ukoll an information memorandum  lil min ġie shortlisted  u issa qed nirċievu l-proposti finali.  Jien nara the economic benefits  bħala policy in the medium to long-term,  pero` wieħed għadu ma jistax jikkwantifika x'jistgħu jkunu għax m'hemmx il-final proposals li ġew submitted u dak il-kumment allura jirrifletti dik is-sitwazzjoni.

  THE CHAIRMAN:  Aktar kummenti?  L-Onor. Hyzler.

  ONOR. GEORGE HYZLER:   Sur Zammit, aktar kmieni inti aċċennajt  għall-isproporzjon li hemm bejn il-white and blue collar workers  fl-MDC.  Ovvjament ta' spiss tisma' l-kritika – fil-fatt aċċennajt għaliha inti wkoll – li m'hemmx biżżejjed min jikkonċentra fuq business or investment promotion filwaqt li għandek ħafna drivers,  messaġġiera eċċ. Hemm xi mod kif qed jiġi ndirizzat dan il-fatt?  

Mix-schedule of accounts of expenditure ninnota li l-istaff  costs għat-tieni sena reġa' naqas.  Dan għandu x’jaqsam ma’ din l-issue?  Fil-fatt  qed ninnota wkoll li fl-2001 mil-lat ta' expenditure  kien hemm ċertu ammont ta' savings; id-directors’ fees, l-istaff costs, il-promotional expenses, l-estate management expenses u l-ispejjeż tal-posta, naqsu.  Hemm xi raġunjiet partikolari għal dan?  

  IS-SUR LAWRENCE ZAMMIT:    Fir-rigward tad-directors’ fees m’iniex se nirrispondik għaliex ovvjament għandi interess, pero` fir-rigward ta’ staff costs u fil-każ ta’ spejjeż oħra partikolari, nista’ ngħid li l-bord ħa d-deċiżjoni ċara li jridu jiġu kkontrollati u hemm miżuri ta’ kontroll allavolja jafu ma jkunux miżuri popolari. Naturalment l-iskop m’huwiex biex ma jintnefqux il-flus, imma biex jintnefqu b’mod aħjar.  Jiġifieri jekk nistgħu nonfquhom iktar in marketing costs li hija r-raġuni għaliex neżistu huwa ferm aħjar milli jintużaw fuq affarijiet oħra. 

Fir-rigward ta’ staff costs ħadna deċiżjoni wkoll li f’ċerti tip ta’ posts ikollok natural wastage, jiġifieri li ma jiġux replaced nies li jispiċċaw qabel iż-żmien.

  ONOR.  GEORGE HYZLER:   Jiġifieri m’hemmx in place xi retirement scheme?   Is-savings saru by way of natural wastage?
  IS-SUR LAWRENCE ZAMMIT:   Iva, is-savings saru by way of natural wastage.  Bħalissa wkoll ninsabu għaddejjin b’negozjati fuq collective agreement fejn ovvjament il-pożizzjoni tal-kumpannija hija ċara:  Irridu nikkontrollaw l-ispejjeż u hemm raġuni għaliex.  Nista’ ngħid li on average, il-pagi huma madwar Lm300 jew Lm400 iktar għall-istess tip ta’ xogħol meta mqabbla mal-pagi tas-servizz pubbliku għas-sena 2001, jiġifieri wara li saru l-increments.  Aħna jidhrilna li f’organizzazzjoni li hija subvention totali mill-gvern, dik it-tip ta’ varjazzjoni trid tiġi b’xi mod imnaqqsa, forsi ma jsirux l-istess pero` b’xi mod irid jiġi kkontrollat.   Kellna wkoll laqgħat f’dan ir-rigward mad-director of industrial relations.  

Fir-rigward ta’ spejjeż oħrajn, kif għedt, qed jiġu kkontrollati ċerti spejjeż ta’ amministrazzjoni bħal spejjeż fuq karozzi u affarijiet simili.  Nista’ ngħid li għandna budget li jiġi monitored regolarment u l-management accounts jiġu preżentati kull xahar lill-bord tad-diretturi ta’ l-MDC, ħaġa li bdiet is-sena l-oħra, u allura hemm monitoring qawwi fuq dan il-livell.

  THE CHAIRMAN:   Is-Sur Galea Pace.

  ONOR. VICTOR GALEA PACE:    L-MDC għandha ħsieb li tagħmel pilot scheme biex tutilizza barrieri għall-industrija?  U x’inhuma l-prospetti għall-ismall industries f’Għawdex?  Qed nistaqsi dan għaliex Għawdex ma jissemmiex.

  IS-SUR LAWRENCE ZAMMIT:   Veru li Għawdex ma jissemmiex, pero` fil-verita` parti mill-ispejjeż ta’ l-inċentivi għall-industrija hija l-assistenza li tingħata fuq it-transport costs u li bil-Business Promotion Act żdiedet għaliex qabel kienet one-way u issa saret two-way.  Is-sena l-oħra kellna żewġ proġetti li ġew allokati lejn Għawdex,  pero` sfortunatament it-tnejn għadhom ma bdewx.  

Fir-rigward ta’ l-industrial estate naturalment nippruvaw nużaw l-ispazju aħjar biex inħallu ċans għal ċerta espanzjoni.  Kellna wkoll xi espanzjonijiet minn fabbriki eżistenti f’Għawdex u kellna wkoll diskussjonijiet dwar il-crafts village ta’ tad-Dbieġi biex jiġi finalizzat.   Jiġifieri jien naħseb li Għawdex qed jingħata l-mertu li jixraqlu.    

  ONOR. VICTOR GALEA PACE:    Qatt kien hemm xi ħsieb għal cluster zone fejn ikun hemm dawn is-small units flimkien ma’ farms biex noħorġu l-farms mill-villaġġi?

  IS-SUR LAWRENCE ZAMMIT:   Il-kunċett tal-cluster zone jinkwetani xi ftit għaliex xi kultant, il-mument li titkellem fuq cluster zone bħal f’ħafna postijiet tirrikjedi investiment qawwi ġo premises ġodda.  Jiġifieri għandek a  cost and a benefit.  Jien naħseb li wieħed irid japprezza li ħafna min-nies li huma allokati fil-villaġġi, allavolja jafu jkunu ta’ nkonvenjent għal min joqgħod ħdejhom, il-core market tagħhom huwa l-villaġġ u jekk taqilgħu mill-villaġġ tkun qed taqilgħu mill-core market tiegħu.  Fil-fatt dawn huma t-tip ta’ raġunamenti li wieħed irid jagħmel.  

Rigward il-kwestjoni tal-barrieri rrid ngħid li ħaġa li ma semmejtx u li fil-fatt tirrifletti wkoll il-Business Promotion Act hija l-investment allowance fir-rigward ta’ private industrial estates, jiġifieri ta’ nies li jridu jiżviluppaw l-estate industrijali privat, imbagħad jikruh.  Jekk ikun proġett approvat mill-MDC dan jistgħu jagħmluh u jkunu jikkwalifikaw għall-investment allowance.  
  ONOR.  VICTOR GALEA PACE:   X’għajnuna tagħti l-MDC?

  IS-SUR LAWRENCE ZAMMIT:   F’dan ir-rigward tagħti investment allowance  u dan il-punt huwa interessanti għaliex il-barrieri huma tas-settur privat u jaf ikun proġett tas-settur privat.   

  THE CHAIRMAN:  Jekk jien informat tajjeb, l-estate mangement division qiegħda topera minn San Ġwann.  L-ewwelnett xtaqt nistaqsi jekk din għadhiex a division jew saritx a commercial company  u anke jekk il-Malta Industrial Parks Ltd. hijiex l-istess ħaġa.

  IS-SUR LAWRENCE ZAMMIT:   Il-Malta Industrial Parks hija l-istess ħaġa; din hija kumpannija li twaqqfet biex tagħmel ix-xogħol partikolari ta’ l-estate management, pero` fir-realta` għad ma kienx hemm it-trasferiment.  At the end of the day ovvjament dan huwa mod kif wieħed jikkombaċċja ċertu creation ta’ business unit partikolari mingħajr ma jisparpalja r-riżosi tiegħu.

  THE CHAIRMAN:   Imma n-nies ġew transferred?

  IS-SUR LAWRENCE ZAMMIT:   Le, in-nies ma ġewx transferred.  

  THE CHAIRMAN:  Sur Zammit, l-aħħar domanda li xtaqt nistaqsi tirrigwarda problema li m’hijiex ta’ żmienek imma ta’ diversi amministrazzjonijiet:  Il-kirjiet outstanding li jkollha l-MDC.  Tista’ tagħtina indikazzjoni tat-total dues li huma unreasonably outstanding?  

  IS-SUR LAWRENCE ZAMMIT:   Hawnhekk m’għandix dik il-lista pero` nkun nista’ nibagħtilkom din l-informazzjoni aktar tard.

  THE CHAIRMAN:  Ikun tajjeb kieku jkollna a broken down amount.  Per eżempju, ngħidu li fl-1999 hemm “X” amount outstanding, fis-sena 2000 hemm “XY” eċċ., ħalli b’hekk almenu jkollna indikazzjoni ta’ kemm kien hemm rents li għadhom m’humiex miġbura min-naħa ta’ l-MDC f’dawn l-aħħar tlieta, erba’ jew ħames snin.   Jien naf li hawnhekk jidħol l-element uman - dejjem kont nismagħha anke taħt amministrazzjonijiet oħra - li jekk se tieħu ċerti passi se ttellef l-impjieg ta’ min qed jopera hemmhekk.  Pero` jien naħseb li qed isir abbuż min-naħa ta’ diversi azjendi.

  IS-SUR LAWRENCE ZAMMIT:   Għandek raġun u definitely nipprovdu l-informazzjoni bil-miktub, pero` xtaqt inżid ngħid xi ħaġa partikolari.  Naħseb wieħed irid japprezza li llum l-MDC tiġbor madwar Lm2.4 miljun f’kera, ammont li huwa ferm akbar minn dak li kien jinġabar qabel. 
  THE CHAIRMAN:   Tistgħu forsi tgħidulna kif żdied id-dħul over the years u x’inhuma l-figuri ta’ l-outstanding dues?
  IS-SUR LAWRENCE ZAMMIT:   Over the years żgur li d-dħul żdied b’mod sostanzjali u meta wieħed jara l-outstanding dues, speċjalment ta’ kumpanniji li qed joperaw, mhux dawk li in the meantime have closed down and need to be written off pero` we are not the ones to write them off, jirrealizza li dejjem qed nitkellmu fuq numru żgħir ta’ fabbriki; the 80/20 rule, jiġifieri li 80% of the outstanding dues are from 20% of the companies.  Hemmhekk żgur fejn l-indikazzjonijiet huma ċari.  Din bħal meta tieħu over fabbrika.  X’tagħmel?  Tagħlaqha?  Ma tagħlaqhiex?  Xi kultant ma jkunx faċli li tiddeċiedi, pero` aħna nużaw kull mezz possibbli biex dawn il-krijiet jinġabru. Ovvjament fejn intalbu garanziji bankarji, personali dawn jiġu eżerċitati u kellna wkoll kawżi l-qorti li  rbaħnihom u segwejnihom, eċċ.  Pero` importanti li wieħed japprezza li llum l-MDC tiġbor madwar Lm2.4 miljun li meta kkomparat over the years żgur li juri progress f’dan ir-rigward.  

  THE CHAIRMAN: Ma nafx jekk l-Awditur Ġenerali jixtieqx jagħmel xi osservazzjoni. 

  IS-SUR JOSEPH G. GALEA (Awditur Ġenerali):  L-osservazzjoni li kont se nagħmel kienet proprju dik li qajjimt int, Sur President, rigward ir-rent li hemm due.  Fil-fatt qabel bdejna dan il-meeting kont qed nitkellem mas-Sur Zammit u nista’ nikkonferma dawn il-figuri li ta għaliex aħna wkoll qed nagħmlu eżerċizzju on those lines. 

  THE CHAIRMAN:  Grazzi.  Aktar rimarki?  Ma jidhirx li hawn għalhekk nirringrazzja  lil kull min ta sehemu fid-diskussjoni tal-lum u naġġorna l-laqgħa għal bħal-lum ħmistax b’aġenda li tiġi notifikata aktar tard.  

Fit-8:20 p.m. il-Kumitat aġġorna.

